
Boiro celebra, desde hoxe ata o mér-
cores 9 de xullo, as súas Festas do 
Verán. O programa desta edición, 
que conta con tres localizacións do 
centro urbano que acollerán as dife-
rentes actividades pensadas para to-
dos os públicos, foi presentado este 
pasado xoves polo alcalde, José Ra-
món Romero, e a edil de Cultura, Ma-
ría Outeiral. «O programa busca dar 
continuidade ao que vimos facendo 
nos últimos anos. É unha programa-
ción pensada para todos os grupos 
de idade», sinalou na presentación 
Outeiral. Concertos, verbenas, fogos 
artificiais, tributos e distintos espectá-
culos destacan nun dos festexos 
máis esperados da estación estival, 
realizados na comarca do Barbanza. 

O pregón, que este ano está dedi-
cado á mocidade boirense destaca-
da en ámbitos como a ciencia, moda, 
innovación, arte ou deporte, estará 
presentado por Luis Zahera. Con to-
do, a festa dará comezo ás 20.00 ho-
ras co  popular lanzamento de fogue-
tes que inauguran as Festas de Boiro 
seguidos dos pasarrúas coa charan-
ga BB+. Ás 22.30 horas, a orquestra 
New York será a protagonista da es-
perada verbena. Ao seu remate, so-
bre ás 23.00h, comezará o concerto 
de  Montedapena e Curi&Soundivan, 
na Praza da Terceira Idade. Tamén á 
mesma hora, pero noutra localización 
—neste caso será no Parque da Ca-
chada— terá lugar a quinta edición do 
Remember Fest. 

O sábado 5, terá lugar a tradicional  
malla do centeo que contará este ano 
coa participarán dos grupos tradicionais 
Lumieira, Os Pequenos do Barbansa e 
Aroña. Pola noite, a música correrá a 
cargo do recoñecido grupo De Ninghu-
res, que subirá ao escenario  ás 23 ho-
ras na Praza da Terceira Idade, Actua-
ción que dará paso á verbena co tributo 
a Joaquin Sabina e La banda de ayer, na 
Praza de Galicia. 

Na xornada do domingo as activi-
dades, que terán un carácter tradicio-
nal, comezarán ás 10.00 horas, coa al-
borada a cargo de Ar de Loureda. Po-
la noite, como é habitual, a praia de Ba-

rraña acollerá o gran espectáculo piro-
musical, que este ano contará coa ac-
tuación do bailarín Fran Sieira. 

Para comezar a vindeira semana, 
celebrarase un ano máis o O Día das 
Peñas, o luns 7 de xullo, no que o co-
lectivo Peñas Boiro AC ten preparados 
os seus tradicionais xogos peñeiros, a 
festa da auga e mangueirazo de honra 
ou o xantar peñeiro, entre outros, no 
parque de A Cachada. A música da 
xornada correrá a cargo de The Cun-
cas, DJ Enter, Marcos Magán, Soundi-
van e Places. A verbena estará ameni-
zada pola orquestra Assia, que tocará 
na praza de Galicia, ás 22.30 horas. Un 
concerto que dará paso ao tributo a 

coñecida banda U2. 
Nas dúas últimas xornadas a ver-

bena estará amenizada polas orques-
tras París de Noia e Marbella, que ac-
tuarán desde ás 22.30 horas na praza 
de Galicia.  

A penúltima xornada, a do martes 
8, comezará coa alborada a cargo da 

agrupación musical Arume, que dará 
paso aos antos de taberna con A Dor-
niña de Abanqueiro e Xoaniñas. Am-
bas agrupacións serán as encargadas 
de poñer a nota musical matutina. 

As Festas do Verán 2025 de Boiro 
chegarán ao seu fin o mércores 9, coa 
celebración das tradicionais albora-
das e cantos de taberna pola mañá, 
que darán paso aos espectáculos 
musicais da noite. O primeiro será o 
show de DJ Matreco, seguido do 
concerto de Hugo Guezeta. 

O colofón final chegará coa actua-
ción da orquestra Panorama, que en-
cherá de música e baile a Praza de 
Galicia, a partir das 23.00 horas.

Festas do Verán de Boiro

Unha ampla 
programación con 
actividades para 
todos os públicos
O pregón, presentado por Luis Zahera, estará 
dedicado á mocidade boirense máis relevante

Mañá sábado será a 
tradicional malla do 
centeo con diferentes 
grupos tradicionais

I. C.

A axenda cultural do mes de xullo na 
comarca do Barbanza está protago-
nizada por multitude de actividades 
programadas para todo tipo de pú-
blicos e de todas as idades. Unha 
das citas máis esperadas no calen-
dario estival é a semana grande das 
Festas do Verán de Boiro. Uns feste-
xos que cada ano acollen a milleiros 
de persoas dispostas a gozar da 
súa ampla programación. 
Este ano, o cartel inclúe actividades 
que van desde varios tributos, a se-
sións musicais a cargo de grandes 
orquestras como a Panorama ou a 
París de Noia. 

Desde hoxe, e ata o vindeiro 9 de 
xullo, serán varios os espazos da vi-
la encargados de acoller a ampla 
programación cultural. Así, a praia 
de Barraña será o escenario natural 
no que se poderá gozar do gran es-
pectáculo piromusical que xa é toda 
unha tradición. 

Entre os festexos máis agarda-
dos destacan o Remember Fest, 
que comezará cun pasarúas peñei-
ro e contará coas actuacións musi-

cais de Euphoria Disco Show con 
Paco Vulkano, Soniko DB e Xacobo 
DJ. Tamén, o Luns de Peñas, no 
que un ano máis o grupo Peñas 
Boiro AC desenvolverá, no parque 
de A Cachada, diferentes activida-
des para todos, como os tradicio-
nais xogos peñeiros, unha festa in-
fantil ou a  popular festa da auga co 
mangueirazo de honra.

Festas do Verán de Boiro

Remember Fest e Luns de Peñas, 
entre as actividades máis agardadas
Os diferentes espazos da vila, como a praia de Barraña, serán os 
escenarios naturais encargados de acoller o variado cartel cultural

CEDIDA

A orquestra Panorama será a encargada de poñer o punto final ás seis xornadas de festa na vila barbanzá coa súa actuación na Praza de Galicia, o mércores 9 de xullo

I.C.

Milleiros de persoas 
achéganse cada ano á 
vila para gozar da 
ampla programación

Pertencente á comarca do Barbanza,  
e situada na ría de Arousa, esta vila 

costeira destaca polos seus incribles 
espazos naturais e a súa grandeza pa-
trimonial. Máis alá dos festexos, este 
municipio coruñés merece ser visitado 

pola súa significativa concentración de 
monumentos megalíticos. 

Entre os monumentos máis desta-
cados atópase o enclave natural de 
Punta Neixón, que acolle dous gru-
pos de castros —o Castro Grande, 
cara ao interior; e o Castro Pequeno, 
cara ao extremo da península— na 

parroquia de Cespón. 
Tamén o histórico Pazo de Goiáns, 

é outro dos emblemáticos espazos 
que merecen ser visitados. Construído 
polos Fandiño Gayoso, durante á me-
tade do século XVI, o único pazo visita-
ble da comarca destaca pola súa situa-
ción privilexiada con saída directa ao 

mar a través do estuario do río Coroño. 
Pero son as praias, o principal 

atractivo turístico da zona con exten-
sos areais como a praia de Barraña ou 
a de Carragueiros. Esta última conta 
cun privilexiado paseo marítimo situa-
do nun espazo onde a flora e a fauna 
teñen un peso especial.

Festas do Verán de Boiro

Unha vila que 
destaca pola súa 
grandeza patrimonial
O Pazo de Goiáns, o castro de Neixón ou  
as praias, espazos de gran beleza natural

CEDIDA

A Punta Neixón, en Boiro, conta con dous grupos de Castros: o Castro Grande cara ao interior e o Castro Pequeno no extremo

I.C.

CEDIDA

A pasarela que percorre o paseo marítimo de Carragueiros


